
Izvod iz biltena dnevnih događaja za protekli vikend
21.04.2025.

Za protekli vikend ( u vremenskom periodu od 18.04-21.04.2025.godine ) iz oblasti

sprečavanja i otkrivanja kriminaliteta , na području Hercegovačko-neretvanskog kantona

registrovano je 17 prijava i to na području Neuma 1, na području Konjica 2, na području Mostara 11, na

području Čitluka 1, na području Čapljine 1 i na području Stoca 1 .

Iz oblasti javnog reda i mira  registrovano je osam  prekršaja i to na području Mostara 3, na području

Konjica 3, na području Prozora 1 i na području Stoca 1.

Iz oblasti bezbjednosti saobraćaja  registrovano je 30 saobraćajnih  nezgoda i to na području

Konjica 3 , na području Čapljine 4, na području Jablanice 3, na području Stoca 3, na području Neuma

1  i na području Mostara 16 u kojima su dva lica  zadobila teške tjelesne povrede, devet lica lakše

tjelesne povrede dok je pet lica zadobilo povrede neutvrđenog stepena.

Od evidentiranih događaja izdvajamo:

18.04.2025.godine  oko 12,50 sati PS Neum je obavještena od strane građana da u UO „Enigma“

u Ul. Dubrovačka u Neumu ima izvjesnih problema nakon čega su pripadnici policije odmah izašli

na lice mjesta. Po dolasku na lice mjesta , pripadnicima policije je prijavljeno da je neposredno

prije prijave došlo do upotrebe vatrenog oružja na raskrsnici ulica Sv. Ante i Dubrovačka a nakon

toga se nastavilo tučom u UP „Enigma“. U tuči su s jedne strane učestvovali E.B.(1978) iz Neuma i

još dva nepoznata lica a s druge strane R.R.(1978), L.R.(2000)  i I.Ð.(¸1998). O svemu je upoznat

Odjel krim. policije i nadležni tužilac koji preduzimaju sve potrebne mjere i radnje na

rasvjetljavanju ovog događaja.

18.04.2025.godine u 11,45 sati u Ul. Blajburških žrtava u Mostaru dogodila se saobraćajna

nezgoda u kojoj su učestvovali I.L.(1984) sa vozilom „Infinity Q5“ i I.B.(2006) sa motociklom

„Beverly“. Vozač motocikla je zadobio lakše tjelesne povrede dok je njegov suvozač D.B.(2005)

zadobio teške tjelesne povrede.

20.04.2025.godine u 06,30 sati  u mjestu Klepci-Čapljina dogodila se saobraćajna nezgoda  u

kojoj je učestvovao K.M.(2002) iz Čapljine sa vozilom „Peugeot“ koji je tom prilikom sletio sa

puta. Vozač i njegovi saputnici u vozilu E.H.(2001) i S.S.(1991) su zadobili povrede neutvrđenog

stepena te su prebačeni na CUM Mostar na daljnje lječenje.

